
Sagardotegiak eta bertsolariak

Sagardotegiak eta bertsolariak 
uztarri batean lotu litezkela esan 
bear, "ziran" esanda obeto dagola 

esango nuke ordea; ia gure garaiak arte 
iraun zuten sagardotegiak azkena 
eman bai zuten.

Gu bizi geran urte labur auetan, 
edozein lanetan dala ere, aldaketa 
ederrak ezagutu ditugu eta orrela gure 
sagardotegiak. Kale-girotik baserri-
girora aldatu zaizkigu sagardotegiak; 
adibidez, Tolosan, Letxuga-kalean 
ezagutu gendun Garikanoren 
sagardotegia. Eta orrela beste erri 
askotan. 

Zeiñek esan bear zun garai batean 
gizonezkoak ainbat emakume ikusiko 
gendula sagardotegian? Gaur ordu pare  
baterako joaten gera sagardotegira, 
bideak zaintzeko dauden ertzañak ere 
asko zintzotu digute sagardotegiko 
ibillera, sagardotegira juan da bi edo 
iru egun pasatzen zituzten aiton aiek 
zer esango ote luteke gaur?

Bertso-eskolak gure garaikoak dirala 
esaten gabiltza sarritan. "Gure 
kolegioak sagardotegiak" kantatu omen 
zun Udarregi bertsolariak. Beraz, 
bertso-eskolak baziran lenago ere; 

kolegio oriek nolakoak ziran? Or dago 
kakoa. Garai aietan izen txarra zuten 
bertsolariak. Amazazpi-emezortzi urte 
izango nitun, ari nintzan-ba, taberna 
zulotan da abar bertsotan, da erriko 
gizon errespetagarri ta abertzale batek, 
au esan zidan; "lengo bertsolariak 
moskorkeritik ondatu itun, kontuz 
Txomin"!

Beste au ere etzait aztuko bizi naizen 
arte, Berrobitik talde batek, danak 
elduak, Astigarrako Astarbe 
sagardotegira joanera antolatu zuten, 
eta neri ere kaso in zidaten, 
sagardotegiako aproposa nintzala-ta. 
Pozik eman nioten baietza, ura izan 
zan nere lenengo joanera 
sagardotegira. Berrobitik Tolosara 
bizikletan joan giñen, andik Ernanira 
trenez, eta ondoren oinez 
Astarberaiño. Naiko bakaillo-tortilla 
eta txuleta jan gendun, sagardoz ondo 
lagunduta, eta 47'na pezeta zan 
bakoitzaren kontua. 

Nola-alako pranko kontatua izango 
nun, eta gizon traje dun errespetagarri 
batek batez bestera itz auek esan 
zizkidan: "gazte, bertsotan ondo egiten 
dezu, baiña bertsolari on oietan 

etzaitez ari, oietan mozkorkeria eta 
bide txarra besterik ez dezu ikusiko-ta".

Orduan nere ametsa bertsoa besterik 
etzan, da ez nioten kasorik egin gizon 
aien esanei, eta ez det damurik. Onako 
auek ere esan bearra dago-ba: Basarrik 
atera zula bertsolaritza illunpetatik 
argira. Pakean beza atseden. 

Garai bateko ainbat oitura
etziran ederregiak.
Ta geienetan indar artzen zun
txarrerako alderdiak,
edozeiñetzat diraden arren
gaitzak ditu geiegiak
zorionean aldatu ziran
gure sagardotegiak.  

Garai bateak sagardotegiak
maiteak genitun ziñez.
Upel batetik bestera trebe
balantza batzuk eginez,
gose egarriak kenduagatik
noiz etxeratu jakiñ ez,
da bitartean andre gaixoa
lanak burutu ezinez. 

OLATZ LASA AMASA-VILLABONA
Arantxa Sorondo orain dela 40 
urte sartu zen Amasa-Villabo-
nako Udalean. Bittori Zeberio-
rekin batera, gizonezkoen 
munduan murgildu, eta arlo-
rik "feminizatuenetan" egin 
zuen lan, hala nola kulturan, 
hezkuntzan edota ongizatean.
Nola gogoratzen dituzu 1979ko 
apirilaren 3ko hauteskundeak?
Diktadura gogor batetik gen-
tozen, eta trantsizio faltsuaren 
atarian sartzera gindoazen.

Euskararen eta kulturaren 
militantea nintzen ordurako, 
eta hainbat egitasmotan nen-
bilen: gau eskola, haurtzain-
degia, ikastola... Udalean 
sartzea proposatu zidaten, eta 
bi aldiz pentsatu gabe sartu 
nintzen, erakundeetatik ere 
lan egin zitekeela pentsatuz. 
Ilusioz bizi nuen, baita kezkaz 
ere. Lehenengo "udal demo-
kratikoak" omen ziren, hau-
tetsontzietako demokrazia.
Udalean sartu zinen lehen ema-
kumea izan zinen Bittori Zebe-
riorekin batera. Zer sentitu ze-
nuen?
Alde batetik, kontxo, bi ema-
kume ginenez poza eta kezka 
sentitu nituen. Emakume be-
zala esperantza ere bai, noski. 
Bi emakume ginen hamairu-
ko taldean, eta gizonen mun-
dura sartzera gindoazen. 
Erronka gisa hartu nuen, eta 
gogotsu sartu nintzen.

Feminismoaren hirugarren 
olatuan geunden, berdinta-
suna aldarrikatzen, emaku-
meon eskubideak defendatzen 

arlo guztietan. Erakunde po-
litiko batetik lan egiteak ho-
rretarako ere balioko zuelakoan 
nengoen. Hortxe beste arrazoi 
bat kargua hartzeko.
Gizonek nola erantzun zuten 
emakumeak udal gobernura sar-
tzean?
Bi emakume eta hamaika gizon. 
Lan banaketan gu arlo femi-
nizatuenetan jarri gintuzten, 
adibidez, kultura eta hezkun-
tza mailan, ongizatean, kiro-
lean… Hirigintza eta ogasuna 
gizonezkoen arloak ziren. 
Ikuspegi ezberdinak egon ba-
zeuden, baina gure ekarpenak 
ez zituzten kontutan hartzen. 
Nik uste, ez zutela pentsatu 
ere egiten guk zerbait aporta-
tzerik bagenuenik. Ekarpenen 
bat egiten hasi, eta kasurik ez 
ziguten egiten. Bittori eta biok 
elkar begiratu eta "alperrik ari 
gara" esaten genion elkarri.
Karlos Etxenike zen alkate aldi 
hartan.
Bai. Alkateorde izan nintzen 
ni. Paternalista ikusten nuen 
Etxenike. Gizon oso ona, bai-
na emakumeekiko paterna-
lista. Gainontzean harremana 
ona zen. Gizon zorrotza zen, 
jendartekoa, ona.
Bereziki gogoan duzun momen-
turik edo bultzatu zenuten proiek-
turik?
Liburutegiaren irekiera, mu-
sika eskolaren hasiera, jubi-
latu etxearen lehen pausoak, 
herritarren atxiloketen ingu-
ruan Antiguako komisaldegi-
ra edo Gobernu Zibilera joan 
beharra... Bultzatu genuen 
beste proiektu bat haurtzain-
degia munizipalizatu edo 
udalekotzea izan zen, eta lan-
gile bat funtzionari egitea ere 
lortu genuen. 

Bittori eta bion artean tira-
birak ere sortzen ziren arren, 
gure proposamenak aurrera 
atera ziren.
Gustura jardun zenuten elkarre-
kin lanean orduan.
Entzuten dakien pertsona da 
Bittori. Oso kontsekuente jo-
katzen zuen gai gatazkatsuak 
bideratzeko garaian. Eztabai-
dak eztabaida, begietara be-
giratzeko gai izan gara.

Herriko Kale Nagusian, Kultur Etxearen parean. AIURRI

“Udalak lan gehiago 
egin behar du kalean, 
eta gutxiago barruan”
ARANTXA SORONDO AMASA-VILLABONAKO LEHEN EMAKUME ZINEGOTZIA

Euskararen eta kulturaren militantetzat du bere burua. Euskal Errepublika burujabearekin egiten 
du amets. Egun, hiru belaunaldiz osatutako Lurgatz talde feministako kide da

“HERRIAREN 
ESANA POLITIKOEK 
KUDEATU BEHAR 
DUTE”

"UDALA HERRITIK 
URRUNTZEN ARI 
DA, GERTURATU 
BEHARRA DU"

Berrogei urte igaro dira Udalean 
egindako agintalditik. Zein alde-
raketa egiten duzu egungoarekin?
Udalgintza militantziatik era-
matetik profesionalizatzera 
emandako aldaketa nabar-
menduko nuke. Herriarekiko 
gertutasuna behar da. Udala 
herritik gertuen dagoen era-
kundea den aldetik, esango 
nuke lan gehiago egin behar 
duela kalean eta gutxiago ba-
rruan. Denetariko karguak 
daude: teknikariak, aholkula-
riak… Gu inor gabe sartu ginen, 
ez genuen ez idazkaririk ez 
ezer. 

Askoz ere militanteagoak 
ginen. Egun soldatak direla 
eta... Uste dut udala herritik 
urruntzen ari dela, eta gertu-
ratu beharko litzatekeelakoan 
nago.
Alderdi politikoak kanpainan 
dauden aldi honetan, horixe da 
herriko zenbait alderdik beren 
programan duten lehen puntua: 
herritarrengana gerturatzea.
Bai, baina ondoren hitzetatik 
ekintzetara pasa behar da. 
Ideiak gauzatu egin behar dira. 
Nire apustua alde horretatik 
doa. Herriak badu zer esana, 
eta herriak esandakoa politi-
koek kudeatu behar dute, ez 
alderantziz.

Lehen, kalean lan gehiago 
egiten genuen. Agintaldi har-
tan herritarrekin egoten ginen, 
eta horrelaxe sortzen ziren 
hamaika bilera; udalekoak 
gutxi izan gabe. Behin baino 
gehiagotan gaueko ordubate-
tan udaletxean geunden. Oso 
gogorra izan zen etapa hura 
alde horretatik. Ideia ugari 
ateratzen ziren mahai gaine-
ra, bakoitzak bere arlokoak. 

Eraiki beharreko gauza asko 
zegoen. Esaterako, liburutegia, 
kultur etxea, musika eskola, 
haurreskola, ikastola, eskola 
publikoa… Loari ordu asko 
kendu behar izan nizkion. 
Martxoaren 9ko omenaldian, egun 
udalean dauden 6 emakumeen-
gana zuzendu zinen, udalak 
Lurgatzekin duen harremana 
konpontzera animatuz.
Azken 10 hilabetetan Amasa-
Villabonako Udalak Lurgatze-

kin eduki duen harremana 
ezagututa, gizonezko batek 
eramana, ezinezkoa izan da 
konpontzea, ezta hurbiltzea 
ere. Mila bide jorratu ditugu: 
idatziak, gu plenora hurbiltzea, 
bando faltsua herrian zabal-
tzea… Okerrera joan da ha-
rremana. Whatsapp aplika-
ziotik tarteka jasotzen dugu 
udalaren mezua, nahi dugu-
nean beraiekin biltzeko. Guk 
dioguna da jarri dezagula 
paper zuri bat mahaiaren gai-
nean eta bertan idatzi deza-
gula nondik nora joan behar 
dugun, zer den eskatzen du-
guna eta zer den udalak aitor-
tzeko asmoa duena. Horretan 
gaude.

Omenaldiarena proposatu 
zidatenean… Niretzat ome-
naldi hitza oso handia da. 
Omenaldia beste zerbaitek 
merezi du. Baina emakumeak 
izatearen aitortza aldetik eta 
balorean jartze aldetik onartu 
nuen ekitaldi horretara joatea. 
Alkateari ere esan nion nire 
zalantzak nituela, kontraesan 

asko sortzen zizkidala, baina 
joango nintzela. 

Orain dela 40 urte egindakoa 
baloratzen bada, ez dut bi-
dezkoa ikusten herriko talde 
bati, kasu honetan Lurgatzi, 
harreman normalizatua uka-
tzea. Eta horregatik salatu 
dut. Orain arte eraikitako 
bideak antzuak izan direla 
ikusita, ea udaleko emaku-
meen artean lortzen duten 
bideren bat bilatzea egoera 
hori desblokeatzeko.
Martxoak 8aren ostean, pintadak 
agertu dira herriko puntu ezber-
dinetan. Zein iritzi duzu horien 
inguruan?
Lehenengo eta behin, aipatzen 
ez dena, ez udalaren komu-
nikatuan ez beste inon zera 
da, herri honetan mozal legea 
dagoela aplikatuta. Pankartak 
jarriz gero, hurrengo egune-
rako ez daude. 

Asanbladan erabaki zena 
zera izan zen; pankartetan 
leloa eta nolabaiteko informa-
zioa ipintzea herriko puntu 
ezberdinetan zabaltzeko. 

Gauez ipini genituen kartelak 
herrian.

Pintadei dagokienez, ez da-
kit ezer; baina zein espazio 
dago herrian zenbait gauza 
adierazteko? Mozal legea dau-
kagu. Beste aldetik, zer nahi 
dugu herri txukuna eta asep-
tikoa? Hori da helburua? Edo 
herri bizia? Hormetan pinta-
tzen bada zerbaitengatik da, 
agian bestelako modurik to-
patzen ez delako.

Bestalde, udalak bere adie-
razpenean esandakoa, hau da, 
pintadak emakumeen dirua-
rekin garbitu beharko direla, 
xelebre samarra iruditzen zait. 
Denon dirua da, ezta?
Aurrera begira, zein helburu du-
zue Lurgatz talde feministan?
Ahalduntzen jarraitu nahi 
dugu. Bilerak egiten, herriko 
emakumeen errealitatea ho-
beto ezagutzen… Horretara-
ko ezinbestekoa dugu lokala, 
eta hor eduki dugu lehen tal-
ka udalarekin. Bertan, mundu 
guztiari zuzenduriko ekintzak 
antolatuko dira. Guk kudea-
tuko dugu eta ahal dugun 
gastu txikiena sortuko diogu 
udalari. 

Hiru belaunaldiz osatutako 
talde feminista da Lurgatz. Eta  
izugarrizko esperantza eta 
poza ematen dit hirugarren 
belaunaldia nolako inda-

“ERRADIKALA IZAN 
BEHARRA DAGO, 
SUSTRAIETARA JO 
BEHAR DA"

“LOARI ORDU ASKO 
KENDU NIZKION 
ZINEGOTZI IZAN 
NINTZEN GARAIAN"

Bittori Zeberio eta Arantxa Sorondo martxoaren 9an Amasa-Villabonako Udalak eginiko omenaldiaren aurretik. AIURRI

rrarekin eta diskurtsoa-
rekin datorren ikusteak. Ahal 
dudan neurrian nik nirea egi-
ten jarraituko dut.
Bizitzako alor ezberdinetan ema-
kumeen papera aldatzen doana-
ren mezua zabaltzen ari da egun, 
horrela al da zure iritziz?
Bai, nik uste aurrerapausoa 
ematen ari dela. Hirugarren 
olatutik laugarren olatura pa-
satzen ari garela diote. Espe-
rantza handiko gizartea ikus-
ten dut, gazte asko ari baita 
batzen. Hala ere, asko dago 
egiteko; eta gehiago egongo 
da eskuin alderdiak eta ul-
traeskuinekoak zenbait arlotan 
sartzen badira. Kemena eta 
gogoa badago ordea.
Egun erradikala izan beharra 
dago, sustraietara joan behar 
delako. Zein da sustraia? Zein 
sistemak zapaltzen gaitu? Sis-
tema ekonomiko indartsu batek, 
hark dituen ezaugarri guztiekin. 
Goazen sustraietara. Emakumeen 
eskubideak defendatzeko mani-
festazioak egitea ondo dago, 
baina goazen barrurago. Hor dugu 
erronka eta lan handia. Herrian 
euskara sustatzeko lanean ari-
tutakoa zara. Zein egoeratan 
ikusten duzu euskara Villabonan?
Gau eskolak bultzatu nituen, 
ikastolako irakasle ere izan 
nintzen udalean sartu aurre-
tik. Norberak euskararekiko 
konpromiso gehiago hartu 
behar duelakoan nago.
Elkarrizketa amaitzeko mezuren 
bat zabaldu nahi baduzu…
Amasa-Villabonako emakume 
guztiei esan nahiko nieke pau-
so bat eman dezatela; elkar-
tzeko, eztabaidatzeko, kritika 
eta autokritika egiteko, esate-
rako, herriko emakumeen 
egoerari buruz, gizarteari bu-
ruz, Amasa-Villabonako an-
tolaketari buruz… 

Orain datoz hauteskundeak. 
Pentsatzen joan daitezela 
emakumeok zer nahi dugun, 
eta zer ikusten dugun udaletik 
jaso dezakegula. Hori balora-
tu eta etxean ez gelditzeko. 
Postura bat hartzeko eta in-
plikatzeko. Eta nahiz eta ez-
berdinak izan, elkarrekin zer-
bait egiteko gai izango garela..

Martxoaren 9an Amasa-
Villabonako Udalak Bittori 
Zeberio eta Arantxa 
Sorondo omendu zituen, 
udal gobernura iritsi ziren 
lehen bi emakumeak 
izateagatik. 

Dantzariek ireki zieten 
pleno aretorako bidea,  
txistuaren eta danbolinaren 
musikaz lagunduta. Bertan 
zeuden aurreko 
legealdietan alkate 
izandako bi emakumeak, 
Bakartxo Tejeria eta 
Maixabel Arrieta. 

Lehenik, agurra dantzatu 
zieten dantzariek eta 
ondoren Maite Izagirre 
egungo alkateak hartu 
zuen hitza: "Berrogei 
urteren ondoren 
emakumeok gure 
eskubideak errekuperatu 
genituenean, Bittori 
Zeberio eta Arantxa 
Sorondo, bi emakume 
abertzale, Euskadi eta 
euskara maite zuten bi 
emakumek, erabaki 
ausarta eta bikoitza hartu 
beharra izan zuten: 
kandidatura politiko batean 
parte hartu eta lehen 
postuetan joan gainera, 
ondoren kargu publiko bat 
edukiko zutela ikusiz".

Gizarte hari aurre egin 
eta emakumeoi lana eta 
familia uztartzeko bidea 
ireki ziela ere aipatu du: 
"Lehenengoak izan ziren 
eta bidea ireki digute. 
Ordutik hona emakume 
askok egin dugun bidea 
izan da, lana eta 
familiarekin uztartu behar 
izan dugun bidea, garai 
hartako gizon eta 
emakume askoren ezezkoa 
jaso zuena".

Zeberiori eta Sorondori 
lore-sorta eta oroigarri 
bana eman ostean, 
Sorondok hitza eskatu 
zuen.

Sorondoren adierazpena
"Aitortza hau gazi-gozoa 
suertatzen zait. Egun ere 
badaudelako gure herrian 
ilusio, gogo eta kemenez 
betetako emakumeak, 
gizarte hau aldatzeko 
apustua egin dutenak eta 
Lurgatz talde feminista 
sortzeko gai izan direnak; 
baina udal honetako 
gehiengoa osatzen 
dutenen aldetik traba eta 
oztopoak baino ez ditu 
jaso". 

Jarraian, Lurgatz talde 
feministaren ezaugarriak 

aipatu zituen: "talde 
feminista, irekia, anitza, 
apartidista, asanblearioa 
eta hiru belaunaldiko 
emakumez osatua. Ederra, 
ezta?".

Bere hitzaldia amaitzeko 
udal gobernuko kide diren 
emakumeei zuzendu 
zitzaien Sorondo: 
"Harremanak blokeatuta 
daudenez, Amasa-
Villabonako Udaleko sei 
emakumeak, Maite, 
Arantxa, Mertxe, Nora, 
Leire eta Maria Luisa, 
arazoa gainditzeko bidea 
bilatu dezazuen animatzen 
zaituztet. Aurrera 
emakumeok! Aurrera 
borroka feminista!".

Ondoren, argazki saioa 
eduki zuten. Argazki 
ezberdinak atera zituzten: 
Zeberio eta Sorondo 
elkarrekin, Maite Izagirre 
alkatearekin, alkate ohiekin, 
zinegotziekin... Ekitaldira 
bertaratu ziren emakume 
guztiek elkarrekin atera 
zuten azken argazkia, 
udaletxeko eskaileratan.

Ekitaldia amaitzean, 
pintxo ederrez osatutako 
lunch-a eduki zuten 
bertaratu ziren pertsona 
guztiek.

Bittori Zeberio eta Arantxa Sorondo egungo Izagirre alkatearekin, alkate ohiekin eta zinegotziekin. AIURRI

Lehen bi emakume zinegotziak

JON ANDER UBEDA ANDOAIN
Aro digitalak bereizten du ira-
gana eta oraina. Duela 25 urte 
informatika gailuak eta tekno-
logia berriak merkaturatzen 

hasi ziren, eta orduko hartan   
ezinezkoa zen asmakuntza 
berri horiek komunikazioan 
izango zuten eragina aurrikus-
tea. Webguneak eta informa-

zio eta komunikazioaren tek-
nologiak gerora sortu ziren, 
komunikazioa goitik behera 
aldatuz. Euskarazko hedabi-
deak berrikuntza horietara 

egokituz joan dira. Aiurrin, 
hamaboskaria izan zen abiatu 
zen lehena. Eta horrexegatik 
da kuttuna askorentzat. Ordu-
ko Aiurri hura eta orduko ko-
munikatzeko moduak nabar-
men aldatu dira. Beterri-Aiz-
tondoko hamaboskaria garaian 
garaikora egokituz joan da, eta 
urteak dira Aiurri ez dela al-
dizkari soila. Ertz ugari ditu, 
eta 2019an lau egitasmoren 
gainean sendotzen ari da. Hori 
gutxi ez, eta etorkizunera be-
gira jarrita dago. Ikus-entzu-
nezkoen alorrean, 28 Kanala 
tokiko telebistarekin eta To-
kikom elkartearekin lankidetza 
hitzarmena sinatu berri du. 
Nostalgiarako baino gehiago, 
etorkizunari eusteko baliatu 
dugu efemeridea.

Aiurri hamaboskariak 
25 urte: nondik gatoz, 
eta nora goaz
Euskarazko komunikazioaren esparruan, bizpahiru hamarkada atzera eginez, tokiko hedabideen 
loraldia eman zen. Ia kasu guztietan euskara elkarteen eskutik sortu ziren. Horixe da Aiurri 
hamaboskariaren kasua, Manuel Larramendi Bazkunaren eskutik sortu zen

OLAIA ZAPIRAIN   |   ILUSTRAZIOA

Euskarazko komunika-
zioaren esparruan Aiurri lau 
lan ildo nagusitan murgildu-
ta dago: Aiurri hamaboskaria, 
Aiurri astekaria, Ikusbera haur 
aldizkaria (lehen Aiurri Txiki 
zena) eta Aiurri.eus webgunea. 
Lau egitasmoetan, denbora 
tarte txikiko epean, berrikun-
tza nabarmenak gertatzen ari 
dira. Diseinuan eta edukietan 
aldaketak txertatuz doaz, bata 
bestearen atzetik. Azter ditza-
gun banan bana.

Aiurri hamaboskaria
Manuel Larramendi Kultur 
Bazkunaren sorrerarekin ba-
tera abian jarri zen hamabos-
karia, Euskal Herria osoan 
eman zen euskara elkarteen 
loraldi hartan. Martxoan 25 
urte bete dira maiztasunez 
argitaratzen hasi zenetik. Ha-
siera batean, hilabetekaria. 
Eta, gutxira, hamaboskaria. 
Denbora tarte horretan guztian 
Adunako, Amasa-Villabonako, 
Asteasuko, Larraulgo, Zizur-

kilgo eta Andoaingo euskaraz-
ko irakurleen erreferentziazko 
argitalpena izatera iritsi da. 
1.800 etxebizitza eta zerbitzu-
guneren buzoietaraino iristen 
da (denda, merkatalgune, 
bestelako zerbitzuak), ondo 
doituta dagoen ordainpeko 
harpidetza sistemaren bitartez. 

2019ko urtarrilaz geroztik, 
diseinu berria eta orrialde 
gehiago ditu. Eta baita edukien 
lanketarako modu berria ere. 
Tokikom-eko gainerako he-

dabideekin batera, ekoizpen 
lanetarako edizio sistema ba-
teratua txertatu da. Irakurlea-
ri dagoeneko ezaguna zaio 
edukietan egon den eraldake-
ta. Hauexek dira berrikuntza 
nagusiak: Hiruzpalau orrial-
deko luzera duten elkarrizke-
ta eta erreportaje nagusiak, 
argazki handia erdiko orrial-
deetan, haurrei eskainitako 
txokoa, eta tokian tokiko al-
bisteak. Berrikuntzak txertatu 
arren, hasierako izaera berari 

eusten dio: Beterri-Aiztondo-
ko herriak eta herritarrak dira 
aldizkariko protagonista na-
gusiak. Horixe da Aiurri ha-
maboskariaren nortasun iku-
rra.

Aiurri astekaria
Hamaboskariak hamar urte 
bete zituenean, Aiurrik lan 
ildo berria zabaldu zuen Be-
terri-Buruntza eskualdeko 
Andoain eta Urnieta herrietan. 
2004ko udazkenean, eta egu-
nean eguneko gertakariei ja-
rraipen estuagoa eman nahian, 
astekaria sortzeko urratsa eman 
zen. Egunkari formatuan, Aiu-
rri astekaria aktualitateari 
eusteko egitasmoa da: Kirola, 
agenda, iritzia, aurreko aste-
buruko gertakarien kronikak 
eta datorrenaren aurrerapena 
astekariko edukien oinarri 
nagusi dira.

2004an abiatutako dinami-
ka berri hori ezinbestekoa izan 
zen webgunearen garapena 
ulertzeko garaian.

Aiurri hamaboskaria. AIURRI

Hamaboskaria

Urtearen hasierarekin batera 
aldizkaria berritu eta orrialde 
gehiagorekin hornitu da. 
Atal berriak txertatu dira, eta  
argazkiari garrantzia berezia 
eman zaio. Martxoan bete 
dira 25 urte abiatu zenetik.

Aiurri astekaria. AIURRI

Astekaria

Andoaingo egunerokoari 
jarraipena emateko sortua, 
egunkari formatuan ekoizten 
da. Asteburuko agendari eta 
kirolari estuki lotuta dago, 
eta baita astez asteko 
gertaerei ere.

Aiurri.eus webgunea. AIURRI

aiurri.eus

Azken ordukoak, 
ezbeharrak, jaiak eta 
bestelako gertaerak biltzen 
dituen hedabide digitala da. 
Laster aurkeztuko da 
webgune berria, eskuko 
telefonoetarako egokituta.

Ikusbera (Aiurri txiki). AIURRI

Ikusbera

Haur aldizkariaren hiru ale 
argitaratzen dira urtean, 
euskarazko ekoizpenak 
adin tarte gehiagori 
zabaltze aldera. Familian 
irakurri eta jolasteko 
aproposa da.

Lan ildo nagusiak euskarazko komunikazioaren esparruan

-1 zenbakia, aurkezpena. AIURRI 0 zenbakia, abiatzea. AIURRI

Aiurri.eus webgunea
Egunerokoaren jarraipena 
egitean, edizio elektronikoa 
aberastea prozesu naturala 
izan zen. Azken hamabost 
urteotan webgunearen bitar-
tez tokiko komunikazioa osa-
tzen jardun du Aiurrik. Unean 
uneko gertaeren bozgorailua 
da Aiurri.eus. Eta denbora 
tarte honetan hartzaile guztien 
eskura utzi ditu 61.000 argaz-
kitik gora eta 2.800 bideo. 
Webgunearekin eta sare so-
zialen erabilerarekin, Aiurriko 
hartzaileen kopurua nabarmen 
handitu da. Fenomeno berria 
garatzen ari da Euskal Herri 
osoan, gainera: Webguneetan 
lantzen diren ikus-entzunez-
koen bidez euskalduna ez den 
hartzailea ere euskarazko to-
kiko hedabideetako edukien 
kontsumitzaile bilakatu da.

Ikusbera (Aiurri Txiki)
Haurrekin eta familian, ira-
kurtzeko nahiz jolasteko au-
kera eskaintzen duen haur 
aldizkaria ekoizten hasi zen 
Aiurriko lantaldea 2005. urtean. 
Koloretan eta paper birzikla-
tuan argitaratzen den argital-
pena Aiurriko harpidedun 
izatearen abantaila modura 
aurkeztu zen, eta horrela iza-
ten jarraitzen du. Argitalpenak, 
ordea, eskualdetik harago 
zabaltzeko eskaera ugari izan 
ditu. Garai batean Beterri-
Buruntzako udaletako ikaste-
txeen bitartez, eta azken ur-
teotan Euskal Herriko tokiko 
hedabideen aldetik. Goiena, 
Baleike edota Plaentxia tokiko 
aldizkarien eskutik milaka 
haurren eskuetara iristen ari 
da Ikusbera aldizkaria.

XXI. mendean ondo sartuta  
gaudenean, Aiurri tokiko he-
dabidearen esparrua sendo 
ageri da. Lau egitasmo nagu-
si ditu, laurak beharrezkoak.

Tokikom euskarazko tokiko 
hedabideen elkartearen 
babesean, Aiurri tokiko 
hedabideak eta 28 Kanala 
tokiko telebistak lankidetza 
hitzarmena sinatu dute. 
Sinadura ekitaldia azken 
hilabeteotan praktikan 
ematen ari den lankidetza 
jendaurrean aurkezteko 
modua izan zen. Urrutira 
joan gabe, joan zen 
martxoaren 15ean, 
Andoaingo Piano 
Jaialdiaren inguruko 
erreportaje zabala eskaini 
zuten 28 Kanalean. 
Gipuzkoa osoko ehunka 
piano-joltzaile hurbiltzen 
dira urtero Andoainera, eta 
erreferentzia saihestezina 
bilakatu da Gipuzkoako eta 
Euskal Herri osoko musika 
eskolentzat. Garrantzia 
handiko jaialdiaren 
jarraipena egin ohi du 
Aiurrik. Aurtengoan, 
lanketa horri oihartzun 

handiagoa eman zaio 28 
Kanalari esker. Horretarako, 
bereziki baliagarria izango 
da lankidetza hitzarmena. 
Sinadura ekitaldian 
hauexek izan ziren hiru 
eragileen adierazpenak.

Ion Aldanondo, 28 
Kanala: "Aiurri eta 28 
Kanala Aiztondoko 
herrietan lanean aritzen 
gara, eta hitzarmena 
praktikatik abiatu da. 
Elkarren berri dugu, 
Tokikomeko kide gara bi 
hedabideak eta internet 
sarean eta bideogintzan 
garatzeko lankidetza 
hitzarmena sinatu dugu. 
Hasiera modukoa da, 
sinergiak aprobetxatuz 
gero, oraindik ere bide 
oparoagoa egin 
daitekeelako. Tokikomeko 
kideak gara biak, eta 
denontzat ere balio 
handiko hitzarmena dela 
esango nuke".

Alaitz Artolazabal, 
Tokikom: "Tokikom 
sortzearen oinarrietakoa 
elkarlana eta sinergiak 
aprobetxatzea da. Eta, hain 
justu, Aiurri eta 28 Kanala 
ezagutzak partekatuz eta 
formakuntzan sakonduz 
eredu horri segida ematen 
ari dira. Pozgarria da, 
osagarri diren euskarri 
informatiboak direlako. 
Aldamenean edukiko 
gaituzte, behar 
dutenerako".

Jon Ander Ubeda, Aiurri:  
"Lan errealetatik abiatu 
gara. Guretzat, esaterako, 
Andoaingo Piano Jaialdian 
egin dugun lanketa tokiko 
telebista baten bidez 
zabaltzea garrantzitsua da. 
Lankidetza horrekin jarraitu 
eta sakontzeko asmoa eta 
gogoa dugunez, lankidetza 
hitzarmena sinatzea eta 
publiko egitea garrantzitsua 
iruditzen zaigu".

Ion Aldanondo (28 Kanala), Alaitz Artolazabal (Tokikom) eta Jon Ander Ubeda (Aiurri). AIURRI

28 Kanalarekin lankidetza hitzarmena

XABIER LASA ANDOAIN
Emakume horiek etxean pres-
tatutako jakiak dastatzeko 
aukera eduki zuten bertara-
tu zirenek, eta giro polita 
sortu zen ekitaldian zehar. 
Jakien bitartez, Andoainen 
bizi diren jatorri anitzeko 
pertsonen arteko kulturarte-

kotasuna lantzeko aukera 
eman zuen ekitaldiak. Bes-
talde, bikaintzat jo behar da 
jakien prestatzaileek eginda-
ko lana, agudo bukatu bai-
tziren mahaietan jarri zituz-
ten jakiak. Hona zeintzuk 
izan ziren sukaldariak, eta 
horiek prestatutako jakiak:

- Lliana Ntere Nchama (Ekua-
tore Ginea). Haize-kausera 
tipikoak.

- Maria Panici (Errumania). 
Alberjinia entsalada.

- Mary Abanwa (Nigeria). 
Arroz frijitua. 

- Faty Thiam (Senegal). Ha-
ragia barazki kurruskariarekin.

- Fayza Guellil (Aljeria). Sa-
blea (txokolate txuri eta bel-
tzarekin egindako gailetak).

- Bouchra Amiri (Aljeria). 
Dolmak (Haragi eta arrozare-
kin betetako barazkiak).

- Ainhoa Moreno (Euskal 
Herria). Oliba, piper eta an-
txoekin egindako gildak.

Hiru emakumerekin 
elkarrizketa: Maria Panici 
(Errumania)
4 eta 15 urteko bi alabekin hiru 
urte darama hemen. 71 per-
tsonek osatzen dute Andoain-
go errumaniarren giza taldea. 

“Errumaniako ezkontza, 
bataio eta gainerako ospakizun 
berezietako plater tipikoa 
prestatu dut. Mahaira hurbil-
tzen ari diren ia guztiak erreak-

8 emakume 8 zapore 
ekimena Andoainen
Kulturarteko emakumeen topaketa eta munduko zaporeen dastaketa bultzatzen duen “8 
emakume 8 zapore” ekitaldia ospatu zuten Basteron joan den martxoaren 13an. Munduko 
herrialde ezberdinetako emakumeak izan ziren ekitaldiko protagonista nagusiak

Ekitaldiaren aurkezpenean ateratako taldeko argazkia. AIURRI

zio berbera ari dira erakusten. 
Probatu lehenbizi, oso goxoa 
dagoela esan ondoren, eta 
azkenik errezeta eskatzen di-
date. Bada, uste dutena baino 
osagai gutxiago dauzka: alber-
jinia, azala kenduta, tipula 
txiki-txiki eginda, gatza eta 
maionesa. Egia esan, sukaldean 
nahikoa aritzen naiz, eta azken 
aldian Goikoplazatik gertu 
dagoen pitzerian lanean ari 
naiz”.

Faty Thiam (Senegal)
Zarautzen bolada bat egin 
ondoren etorri zen Andoaine-
ra, orain urte eta erdi. 16 urte 
darama Espainiako estatuan. 
Senegaldik etorritako bede-
ratzi pertsona bizi dira An-
doainen, egun.

“Nem izeneko platera pres-
tatu dut. Ardo pixka batekin 
oso goxoa geratzen dela ko-
mentatu dit baten batek, eta 
nik erantzun diot musulman-
darra naizela eta ezin dudala 
ardorik edan; Coca-colarekin 
ere goxoa geratzen dela.

Jaioterria utzi nuenetik, de-
netik egitea egokitu izan zait, 
etorkin gehienoi bezala. Ba-
dakit zer den sukaldarien la-
guntzaile gisa aritzea ere. Pena 
handia daukat mahaian jarri-

tako guztia berehala ahitu 
delako eta jendea dastatu 
ezinik geratu delako. Jaialdi-
rako gonbidatu nindutenean, 
ez nuen inondik ere susmatzen 
hain arrakastatsua gertatuko 
zenik”.

Fayza Guellil (Aljeria)
Oso denbora gutxi darama 
Andoainen; aljeriar jatorriko 
49 biztanle bizi dira bertan. 

“Txokolate txuria nahiz bel-
tza daramaten gailetak, Sablea 

izenekoak, prestatu ditut jen-
deak proba dezan; goxokia 
ere sartu diet barruan. Sable 
mota ugari dago, baina hau-
xe da niretzat gogokoena, 
mezkita edo txapel baten 
forma hartzen duelako. Etor-
kinak euskal gizartean inte-
gratzea bultzatzen duen 'Fa-
milia laguna' programan 
parte hartzen dut, eta hortik 
proposatu zidaten jakiren bat 
presta nezan. 

Orain aurretik heldu naiz 
Andoainera eta oso-oso gus-
tura nago bertan. Donostian 
egin ditudan urteetan baino 
jende gehiago ezagutu dut 
bertan, Ondarreta ikastetxeko 
gurasoetatik hasi eta ekimen 
hau antolatu dutenekin jarrai-
tuz...”.

"ALBERJINIA 
ENTSALADA 
ERRAZA DA EGITEN"
MARIA PANICI (ERRUMANIA)

"SABLE POSTREAK 
MEZKITA ITXURA 
HARTZEN DU"
FAYZA GUELLIL (ALJERIA)

Fayzak Sable postrea ekarri zuen.Ekuatore Gineako Lliana. AIURRI Faty Senegaldik. AIURRIMaria, Errumaniakoa. AIURRI

Mary Abanwa, berak prestatutako jakiari buruzko azalpenak ematen. AIURRIBouchra– Aljeria  AIURRI Ainhoa Moreno, euskal ordezkaritza.

AINHOA GIL AMASA-VILLABONA
Sidi Mohamed mutikoak uda-
ko bi hilabete igaro zituen 
Amasa-Villabonan. Harrera 
egin zion familiak euren es-
perientziaren berri eman du:
Iazko udan Saharako ume bat 
hartu zenuten etxean. Nola ani-
matu zineten pauso hori emate-
ra? 
Lander Etxeberria: Aste San-
tuko oporralditik itzuli ginen 
egunean, webgune baten bidez 
jakin genuen Oporrak bakean 
kanpainaren berri. Izena ema-
teko azken eguna zen. Afalor-
duan gaiaren inguruan aritu 
ginen etxekook, eta laster 
erabaki genuen izena ematea. 

Amaia Egizabal: Hortik au-
rrera, tramite ezberdinak bete 

genituen. Tolosaldea Sahara-
rekin elkarteak hitzarmenak 
ditu sinatuta udal ezberdine-
kin eta, horri esker, Villabo-
nako udaletxean egin ahal izan 
genituen paper kontu horiek. 
Laster jakinarazi ziguten zein 
ume etorriko zen gurera eta 
handik gutxira, gure argazkiak 
eta gutuna bidali genizkion 
umeari. Ekainaren 25ean iritsi 
zen Sidi Mohamed mutikoa 
gure etxera. 

Zerk bultzatu zintuzten erabaki 
hura hartzera, zein izan zen mo-
tibazio nagusia? 
L.E.: Saharako herriari gure 
elkartasun politikoa erakus-
teko modu egokia zela iruditu 
zitzaigun. Euren eskubide 
kolektibo eta indibidualak 
erabat zapalduta dituzte, giza 
eskubideen urraketa erabate-
koan bizi dira, eta inor ez da 
haiekin gogoratzen. Basamor-
tuan bizi dira, giza-laguntza-

ri esker. Egoera hori pixka bat 
arintzeko aukera eskaintzen 
du programak.
Nolako esperientzia izan zen? 
A.E. Oso intentsoa. Bi hilabe-
te horietan oso harreman es-
tua sortu zen gure artean. 
Emozio handiak sortzen ditu 
egoera berriak. Egokitu arteko 
lehen asteak ez ziren errazak 
izan, baina oso esperientzia 
aberasgarria izan zen, zalan-
tzarik gabe.

Oier Egiazabal: Niretzat ere 
oso esperientzia polita izan 
zen. Harro egoteko modukoa 
da familia bati lagundu ahal 
izatea. Gainera, nik beti edu-
ki nahi izan dut anaia bat, eta 
orain badut.  
Sidi kanpamenduetara itzuli zen. 
Harremana mantendu al duzue? 
L.E. Bai, whatsappez hitz egi-
ten dugu, nahiz eta ez den 
erraza izaten. Konexio txarra 
dute. Hitz egitea lortzen du-
gunean, euskaraz aritzen gara. 
Hemen igarotako bi hilabete-
tan euskaraz hitz egin genion, 
eta komunikatzeko adina ika-
si zuen. 
Zer kontatzen du kanpamendue-
tako egoeraz? 
L.E.: Abenduan neroni joan 
nintzen, eta nire begiekin iku-
si ahal izan nuen. Oso balia-
bide gutxi dituzte. Jende abe-
gikorra da, eta bizia. Inguruan 
duten paisaia guztia hilik dago, 
ez dago hondarra besterik, 
baina beraiek bizi-bizirik da-
goen herria osatzen dute. Ha-
rrigarria da nola eusten dioten 
umoreari, adibidez. Aurten, 
familia osoa joango gara.
Nola animatuko zenukete jendea 
Saharako haur bat ekartzera? 
A.E.: Oso esperientzia aberas-
garria dela esango nieke. Saha-
rako herriari laguntzeko modu 
egokia da, gainera. 

Kanpainan izena emateko
Apirila erdira arte zabalik egon-
go da udan Saharako haurrak 
ekartzeko izen-ematea. Infor-
mazio osoa: www.oporrakba-
kean.eus. 

Informazio gehiago jaso edo 
zalantzak argitzeko: 645 710 
789 (Ana). 

Lander, Oier eta Amaiak berriz ere etxean izango dute Sidi Mohamed, uda honetan. AIURRI

"Saharako haurra 
etxean izatea oso 
aberasgarria da"
LANDER ETXEBERRIA, AMAIA EGIAZABAL ETA OIER EGIAZABAL HARRERA FAMILIA

'Oporrak bakean' programan parte hartzeko kanpaina martxan da dagoeneko. 
Kanpamenduetatik urrun, gurean bi hilabete igarotzeko aukera ematen die haur sahararrei 

“SAHARARI 
ELKARTASUNA 
ERAKUSTEKO 
MODUA DA”

“EMOZIO HANDIAK 
AZALERATZEN DIRA 
HAURRA ETXEAN 
DEN HILABETETAN”

Xabier Pellejero iazko omenduak jarri zion txapela Etxaburuari. AIURRI

Hamabi bikotek hartu zuen parte txapeldunen mus txapelketan. AIURRI

Bukalai dantza taldeko mutilen taldea, saioa eskaintzen. AIURRI

Emakumeen arteko herri-kirol saioko partaideak, Etxaburuarekin. AIURRI

AINHOA GIL ZIZURKIL
Aspaldiko urtetako ohitura 
berrituz, Txapela eguna os-
patu zuten zizurkildarrek joan 
zen martxoaren 9an. Jende 
asko ibili zen plaza inguruan 
arratsalde osoan zehar eta 
gauean, laurogei afaldar in-
guru bildu zen Plaza Etxebe-
rri jatetxean. 

Arratsaldeko 16:00etan jarri 
zuten martxan egitaraua. Ha-
mabi bikote elkartu zen Zen-
troan, txapeldunen mus txa-
pelketan parte hartzeko.

Haiek lehian zebiltzan bi-
tartean, Bukalai dantza tal-
deko kideen saioa izan zen 
gozagarri Intxaur pilotalekuan.   
Pilotalekuko harmailak bete 
egin ziren dantzari gaztetxoen 
saioa jarraitzeko eta txaloz 
eskertzeko. Bertan zen Alatz-
ne Etxaburua aurtengo omen-
dua ere. 

Ordubete pasatxoko ema-
naldi dotorea eskaini zuten 
Bukalai taldeko dantzariek 
eta ondoren, ederki merezi-
tako merienda goxoa jaso 
zuten.  

Zimiterioan zegoen finka-
tuta hurrengo hitzordua. 
Emakumeen arteko herri-
kirol saioak ikusmin polita 
sortu zuen. Alatzne Etxabu-
ruari omen egiteko modu 
polita izan zen herriko ema-
kumeen arteko erronka an-
tolatzea. Gertutik jarraitu zuen 
saioa Alatznek. Itxaso Onsa-

lo eta Nerea Sorondo aizko-
lari nafarren arteko lehiak 
ireki zuen ekitaldia. Hiru ka-
naerdiko ebaki behar zituzten 
eta lehia estu joan zen ia saio 
guztian. Azken enborra era-
bakiorra izan zen eta Nerea 
Sorondok lortu zuen garai-
pena. 

Ondoren, bi taldeen arteko 
lehiari eman zioten hasiera. 
Bosna emakumez osatutako 
bi taldeak, kirol ezberdinetan 
lehiatu ziren: zaku-lasterka, 
lokots-biltzea, sagarrak biltzea, 
korrika eta aizkora. Berdin-
ketan amaitu zen erronda, 
eta soka-tira saioa egin zuten, 
garailea zein talde zen eraba-
kitzeko. Umore onean joan 
zen saioa. 

Trikiti doinuek lagunduta 
iritsi zen afaltzeko garaia. 
Laurogei pertsona elkartu zen 
Plaza Etxeberriko afarian.  
Unai Mendizabal eta Oihana 
Iguaran bertsolariek alaitu 
zuten afalostea, umorez be-
teriko saioa eskainiz.

Gauean iritsi zen eguneko 
momenturik hunkigarriena. 
Xabier Pellejero iazko txapel-
dunak jarri zion txapela Alatz-
ne Etxaburuari. Hunkituta 
agertu zen herri-kirolaria eta  
bere esker-ona agertu zien 
herrikideei. 

Alatzne Etxaburua txapel-
dunak jaurtiko du Amabirjin 
jaien hasierako suziria, abuz-
tuaren 14an.

Giro ederrean igaro 
zuten Txapela eguna 
zizurkildarrek
Alatzne Etxaburua izan da aurtengo omendua, herri-kiroletan 
egindako ibilbide oparoagatik. Hunkituta jantzi zuen txapela

EMAKUMEEN 
ARTEKO HERRI-
KIROLEK IKUSMINA 
SORTU ZUTEN

HUNKITUTA JASO 
ZUEN TXAPELA 
ALATZNE 
ETXABURUAK

Islada
Igandea Donostian. Denda 
guztiak itxita zeuden eta 
jolas egin nuen argiekin, 
eskuekin, argazki-
kamerarekin. 

Argazkia:  
Natalia Arteche

Datu teknikoak:  
NIKON D3100 
1/100  f/4  ISO 3200

ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

OLATZ LASA ASTEASU
Asteasuko Udalak eta Pello 
Errota eskolak elkarlanean 
landu dute Pello Errota ber-
tsolariari buruzko unitate 
didaktikoa. Ikasturtero, maila 
bakoitzean, Pello Errotaren 
inguruko gairen bat lantzea 
da helburua. Aitor Atxega ira-
kasleak adierazi duenez, "uni-
tate didaktikoaren bitartez, 
Asteasuko biztanleek oro har 
jakingo dute zerbait Pello Erro-
tari buruz".

"Pello Errotaren bizitza bere 
alabak kontatuta" izeneko 
liburutik hartu dute materia-
la ikasleekin lantzeko. "Txi-

kienekin arte hezkuntzaren 
bitartez landuko dugu Pello 
Errotaren gaia, adibidez, es-
kulanak egiten edota kantuan. 
Bigarren zikloko ikasleekin, 
herria bisitatu eta zazpi erro-
ten aztarnen inguruak ezagu-
tuko ditugu; eta hirugarren 
ziklokoekin, musikaren bitar-
tez landuko dugu gaia, ber-
tsotan", azaldu du Atxegak. 
Bestalde, ahozkotasuna lan-
tzeko "perla" gisa definitu du 
unitate didaktikoa.

Pello Errotaren 30 bertso
Haritz Mujika bertsolari as-
teasuarrak aurrez aipaturiko 

liburutik 30 bertso aukeratu 
ostean, ikasleek bertso bana 
landu eta Atxegaren etxeko 
estudioan grabatu zituzten. 
Oso esperientzia polita izan 
dela aitortu du Atxegak.

Ikasleek Pello Errotaren in-
guruan zer zekiten galdetuta, 
Atxegak honakoa azaldu du: 
"Pello Errota duela 150 urte 
inguruko pertsonaia da. Kos-
ta egiten zaie denboran koka-
tzea, baina nobedade gisa 
hartu dute". Irakasleak gaine-
ratu duenez, herriko bertso-
laria zela zekiten ikasleek, 
beste askorik ez.

Bizpahiru urte igarotzean 
balorazioa egiteko momentua 
iritsiko da, eta orduan ikusiko 
da zer nolako arrakasta eduki 
duen unitate didaktikoak.

Pello Errotaren bertsoak 
grabatu dituzte gazte astea-
suarrek. Jarraian, lagin bat: 

Aaron Pilo:
Ari naizela, ari naizela,
hor ikusten det Txirrita 
eta nor ez da harrituko gaur 
gizon hori ikusita. 
Dudarik gabe egina dio 
andregaiari bisita 
oso dotore etorri zaigu 
bi alkandora jantzita.

Ainhoa Imaz:
Ikusitzen banaute 
sartutzen elizan, 
atzetikan burlaka 
txoratu al naizan; 
nik berdin korritzen det 
lenagoko gisan, 
baita segituko´re 
ez bildurrik izan.

Ibai Sarasola:
Nere guraso zarrak 
au entzun kontuan: 
gogo gabeko gauzak 
zer lanak dituan. 
Sartu izan balitz au 
moja komentuan, 
an edukiko zuan 
ark pentsamentuan, 
ia zenbat pekatu 
egingo zituan.

Irati Rivera:
Ondorengoa ez det 
obeto esango, 
nire esplikaziyua 
dizutet emango; 
beti izan izandu naiz 
fediaren bando, 
Pello Errota Erniyora 
geio ez da joango.

Aitor Atxega, Pello Errota eskolako irakaslea, bertsolariaren inguruko liburuak eskuetan dituela. AIURRI

Ahozkotasuna 
lantzeko unitate 
didaktikoa
Eskolako ikasleek Pello Errotaren zenbait bertso grabatu 
dituzte Aitor Atxegaren etxeko estudioan

IKASLEEK 
NOBEDADE GISA 
HARTU DUTE PELLO 
ERROTAREN GAIA

Pello Errotako 
ikasleen 
bertsoak 
entzungai 
zure 
mugikorrean

OLATZ LASA AMASA-VILLABONA
Legorretarra da jaiotzez, nahiz 
eta egun Alkizan duen bizile-
kua. Udan eratu zuten ofizial-
ki Villabonako Ahal Dugu al-
derdia, eta udal hauteskun-
deetara aurkeztea erabaki dute. 
Nortzuk animatu zarete Ahal Dugu 
alderdia osatzera?
Lau kidek hartzen dugu parte 
aktiboki Ahal Dugu alderdian: 
Carmen Salidok, Rosa Carre-
terok, Jesus Lopezek eta nik. 
Herrikoak ez diren pare bat 
lagunek ere laguntzen digute.
Zeu aurkeztu zara alkategai gisa. 
Zergatik hautu hori? 
Lehenagotik badut esperien-
tzia politika munduan. Gai-
nera, Ahal Duguren hautagaia 
euskalduna izatea nahi genuen, 
euskaraz hitz egiteko gaitasu-
na duena. Hasiera batean 
emakumea izatea nahi genuen, 
baina taldeko emakumeek 
nahiz eta euskara zertxobait 
ulertu ez dute guztiz menpe-
ratzen. Horregatik erabaki 
genuen ni  alkategai izatea. 
Zein politika eredu defendatzen 
duzue?
Gure oinarria Ahal Dugu be-
zala Espainia mailako tresna  
izatea da, herritarrek berres-
kuratu dezaten politikari pro-
fesionalek euren esku hartu 
dutena. 

Herritar xumeak euren adie-
razteko bideak galtzen joan 
dira. Guk ustez gehiengoa dira, 
nahiz eta botoetan ez den hori 
azaleratzen. Gehiengoen oi-
narrizko eskubideak aurrene-
ko mailara eraman behar dira. 
Herritarrek euren oinarrizko 
eskubideak edukitzeko tresna 
izan nahi dugu. Pentsatzen 
dugu arrazoi ezberdinengatik 
EAJren eta EHBilduren poli-
tikarekin askotan difumina-

tuta geratzen direla. Uste dugu 
Amasa-Villabonako Udalean 
inork ez duela egiten lan hori. 
Noraino iritsi nahi duzue udal 
hauteskundeetan?
Herritarrei jakinarazi nahi 
diegu badagoela politika egi-
teko beste era bat, herritarren 
eskura egon daitekeena. Ho-
rretan sinesten duen ahalik 
eta jende gehien bildu nahi 
dugu gure inguruan. 

Errenterian, adibidez, EH 
Bildurekin koalizioa osatu du 
Ahal Duguk. Errenteriako Uda-
la pertsonengan gehien inber-
titzen duen udala da. Amasa-
Villabonan ez da bultzatu auzo 
elkarte mugimendurik. Non 
bizi dira pertsonak? Auzoetan. 
Auzoetatik sortuko dira behar 
izanak ezta? Sarritan udaleta-
tik pentsatzen da herritarren-
tzat onena zer den. Aurreko 
hauteskundetako emaitzei 
begiratuta, 300-500 boto artean 
eduki zituen Ahal Duguk. Ia 
ziur gaude udalera helduko 
garela zinegotzi batekin, agian 
birekin.

Gonzalez-Etxeberri. MARIA VILLANUEVA

"Politika egiteko 
beste era bat dago 
herritarren eskura" 
MIKEL GONZALEZ-ETXEBERRI AHAL DUGUKO ALKATEGAIA

Lakuntza, Granado, Etxegarai eta Oses pilotariak. EMAKUME MASTER CUP

ERREDAKZIOA ESKUALDEA
Promesa mailako finalerako 
sailkatzea lortu zuen Ainhoa 
Lakuntza adunarrak eta Maria 
Granadok. Martxoaren 17an 
jokatutako finaleko partida 
ondo hasi zen adunarrarentzat. 
Markagailuan aurrera egin, 
eta 2 eta 8 jarri ziren. Madalen 
Etxegarai eta Uxue Oses oña-

tiarren erreakzioa etorri zen 
ondoren. 13na berdindu zuten 
eta partidaren azken txanpan, 
garaipenerako bidea egin zu-
ten. 18 eta 15eko emaitzaz, 
txapela etxeratu zuten oña-
tiarrek. 110 pilotari lehiatu 
dira Emakume Master Cup 
txapelketan, lorpen handia 
egin du, beraz, adunarrak.    

Ainhoa Lakuntza adunarra, Emakume 
Master Cup txapelketako finalean

Gipuzkoako binakako trinkete txapelketako finaleko pilotariak. BEHAR ZANA

ERREDAKZIOA ESKUALDEA
Gipuzkoako Binakako Trin-
kete Txapelketako finalak os-
patu ziren martxoaren 9an 
Iruran. Behar Zana taldeko 
pilotariek emaitza bikainak 
lortu zituzten, 4 finaletatik 3 
irabaziz. Goizean kadetemai-
lako Iraola-Jauregi bikoteak 
finala galdu zuen (40-14). 

Arratsaldean, eskuz binaka 
nagusien bigarren mailako 
finalean, Lizasok eta Urbietak 
40-30 irabazi zuten Taberna-
Aranburu EPLEko bikotearen 
aurka. Ondoren,  lehen mai-
lako finala jokatu zen eta Maiz-
Guruzealdek, 40-37 irabazi 
zuten Loitegi-Esnaola Urnie-
tako bikotearen aurka.

Behar Zanako pilotariak bikain, 
Gipuzkoako Trinkete Txapelketan

AINHOA GIL ZIZURKIL
Unibertsitatean ezagutu zuten 
elkar Jaione Gereñuk eta Eider 
Larreategik. Azken ikasturtean 
estutu zuten euren arteko ha-
rremana eta geroztik, ez dute 
harreman hori eten. “Ikaske-
tak amaituta, bakoitzak bere 
bizimoduari eutsi zion. Ez 
ginen oso maiz elkartzen, bai-
na beti bilatzen genuen elka-
rren berri izateko tarteren bat”, 
azaldu dute. 

Adiskidetasunari eutsi zioten, 
elkarren ezkontzetan egon 
ziren, eta Jaionek lehen haurra 
izan zuenean, maizago elkar 
ikusten hasi ziren. Bigarren 
haurra jaio zenean harremana 
bizi-bizirik zegoen. “Baina 
egun batean, Eiderri deitu eta 
ez zidan telefonorik hartu. Dei 
mordoska bat egin, eta eran-

tzunik ez. Kezkatu egin nintzen. 
Eiderren senarrak, Jonek itzu-
li zidan deia. Eiderrek minbi-
zia zuela esan zidan”.

Bularreko minbizia zuen 
Eiderrek. “Prozesu luze eta 
gogorra pasa genuen. Kimio-
terapia saioak… Bide horretan, 
Jaione beti egon zen nire on-
doan. Kimioterapia saio guz-
tietara etorri zen. Analisiak 
egiten zizkidaten kimioaren 
aurretik eta denbora tarte lu-
zea egoten zen bitartean. Eros-
ketak egitera joaten ginen, 
kontu batzuk esatera…, ika-
ragarri lagundu zidan”. 

Urte gogorra pasata, Eider 
sendatu egin zen. Bizitzak 
ohiko erritmoa hartu zuen 
berriz ere, eta bi lagunen ar-
teko adiskidetasunak bere 
bidea jarraitu zuen. Eider ama 

izan zen eta momentu hun-
kigarri asko elkarbanatu zi-
tuzten. “Gure familien arteko 
harremana oso polita da. Gure 
gurasoek eta baita umeek ere, 
harreman estua dute. Oso 
momentu zailak elkarbanatu 
ditugu, baina baita politak ere. 
Esaterako, Jaioneren senarra 
da gure semearen aitabitxia”, 
azaldu du Eiderrek.

Hunkituta zeharkatu zuten 
Lilatoiko helmuga, eta ez da 
gutxiagorako. “Lehen minbi-
zia gainditu eta hamar urte 
geroago, bigarren minbizia 
aurkitu zidaten. Iaz izan zen 
hori. Oraingoan oso prozesu 
ezberdina izan da. Ez dut ki-
miorik hartu beharra izan, 
baina kolpe latza izan da. Iaz-
ko Lilatoian, bideo polita gra-
batu eta bidali zidaten Jaionek 

eta lagunek. Aurten elkarrekin 
aterako ginela zin egin genion 
elkarri”, azaldu du Eiderrek.

Minbizia gainditzeko botika 
hartzen ari da Eider oraindik 
ere, eta fisikoki eragiten dio. 
“Guztia bide onetik doa, bai-
na ez da erraza. Fisikoki ere 
eragiten dit medikazioak. Hala 
ere, Lilatoian parte hartu nahi 
nuen. Jaionerekin hitz egin, 
eta oinez egiteko tratua egin 
genuen”.

Hunkigarria
Martxoaren 10ean euria ari 
zuen. Jaionek zalantza egin 
zuen Eider animatuko ote zen. 
“Mezu bat bidali nion, eta 
berehala jabetu nintzen go-
gotsu zegoela. Hitzordua jarri, 
eta Donostiara joan ginen”. 
Ahaztuko ez duten eguna izan 
zen bi lagunentzat. “Oso hun-
kigarria izan zen. Bide osoan 
zehar hizketan joan ginen, 
bidean pasa ditugunak oroi-
tzen. Etxekoak ere bide baz-
terrean zeuden. Oso polita 
izan zen. Helmugara gertura-
tu ahala, emozio guztiak ate-
ratzen hasi ziren". Aurreko 
urtean elkarri emandako hitza 
bete zuten eta helmugan, elkar 
besarkatu eta negar egin zuten.

“Bidean lagun izan ditudan 
guztiak, borroka honetan dau-
denak, joan direnak, nire etxe-
ko emakumeak… horiek guz-
tiak izan nituen gogoan hel-
mugara iristean. Oso espe-
rientzia polita izan zen, hun-
kigarria. Egin beharrekoa zen, 
galdu ezina”, azaldu du Eide-
rrek.

Jaione Gereñu eta Eider Larreategi, elkarrekin egin zuten Lilatoia aspaldiko lagunek. AIURRI

Bizitza ospatu eta 
gozatzeko Lilatoia
Martxoaren 10ean ospatu zen aurtengo Lilatoia. Ia seimila korrikalariren artean, beste 
horrenbeste istorio eta erronka pertsonal aurki daitezke. Jaione Gereñu eta Eider Larreategik 
eurena kontatu dute

Hunkituta, helmugan. AIURRI

OLATZ LASA AIZTONDO
Goizeko hamarretan puntu-
puntuan ekin zioten Aiztondo 
Klasika lasterketari Villabona-
ko Malkar plaza paretik. Be-
rehala euria hasi eta helmu-
gara arte ia atertu gabe, euri-
pean egin behar izan zuten 
131,5 kilometroko ibilbidea 
txirrindulariek.

Adunara heltzen azkarrena 
Angel Fuentes, Gomur-Can-
tabria taldeko txirrindularia 
izan zen 3 ordu, 15 minutu eta 
45 segunduko denborarekin. 
Ibilbide osoan zehar gustura 
sentitu zela adierazi zuen 
Fuentesek; gaineratuz Aizton-
do Klasika bere gustuko las-
terketen artean sartzen dela.

Angel Fuentes 
garaile Aiztondo 
Klasikan
175 txirrindularik hartu du parte aurtengo Aiztondo Klasikan, 
25 taldek eta talde bakoitzetik 7 txirrindularik

Adunako azken itzulian sartuta, Mutua Levante Ale taldeko txirrindularia. AIURRI

Adunan, lasterketa pantaila handian zuzenean ikusteko aukera egon zen. AIURRIAngel Fuentes, Gomur-Cantabria taldeko txirrindularia izan zen garaile. AIURRI

Aiztondo Klasikako sarituek Aiztondoko udal ordezkariekin batera ateratako argazkia. AIURRI

AINHOA GIL LARRAUL
Martxoaren 17an ospatu zen 
aurtengo Larraul-Ernio-Larraul 
mendi-lasterketa. Gaspar Es-
naola urnietarra omendu zu-
ten aurtengoan. Atletismoan 
ibilbide oparoa egindakoa da 
Gaspar Esnaolaeta pistako 
atletismoaren aldeko aldarria 
egin zuen. Irteera puntuan, ia 

200 korrikalari elkartu ziren, 
horietako 19, emakumeak. 
Lasterketa hasi orduko euria 
hasi, eta hotz bezain umel joan 
zen goiza. Lokatza eta irrista-
dak izan zituzten arerio korri-
kalariek mendiko ibilian. Aitor 
Olano izan zen lehen gizonez-
koa, Ainhoa Jauregi gertatu 
zen garaile emakumeen artean.  

Iñaki Olano eta 
Ainhoa Jauregi 
txapeldun Larraulen 
Ia berrehun korrikalarik hartu zuen parte Larraul eta Ernio 
arteko lasterketan. Hotza eta lokatza izan zituzten bide osoan

Ainhoa Jauregi urnietarra, seme-alabekin helmuga zeharkatzen. AIURRI

Ia berrehun korrikalari animatu zen Larraul eta Ernio arteko mendi-lasterketan parte hartzera. AIURRI

Gizonen podiuma: 1. Iñaki Olano 1,14,52; 2. Aitor Manterola 1,16,46; 3. Goar Lopetegi 1,16,52. Sariak banatzen aritu zen Gaspar Esnaola, aurtengo omendua AIURRI

Irantzu eta Iñaki Urkola osaba-iloba zizurkildarrak. AIURRI Etxekoen babesa eta animoak izan zituzten korrikalari askok. AIURRI

Emakumeen podiuma: 1. Ainhoa Jauregi 1,38,10; 2. Izadi Azkonobieta 1,40,00; 3. Oihane Zubillaga 1,45,06. AIURRI

ESKULANA etxean egin, argazkia atera eta bidali Aiurrira: diseinua@aiurri.eus  Egilea: Garbiñe Ubedaetxean egin, argazkia atera eta bidali Aiurrira: diseinua@aiurri.eus  Egilea: Garbiñe Ubeda

Giltzatakoak nonahi saltzen dituzte, baina guk ere egin ditzakegu 
eskuz, eta polit askoak, gainera. Giltzatakoaren apaingarria 
fabrikatzeko, kortxoa beharko dugu, eta erabiliak ere balioko liguke

KORTXOZKO GILTZATAKOAK

1. Hartu xanpain botilako 
kortxoa eta margotu zuriz, 
tippexarekin. Mota honetako 
kortxoek metalezko txapel bat 
izaten dute gehienetan. Nahi 
izanez gero, kendu.  
2. Errotulagailu beltzez, behi 
larruaren orbanak margotu.

3. Kakoa jarri. Eskuz erraz jartzen dira, 
baina badaezpada laguntza eskatu helduei.

4. Elefante zangoa 
behiarenaren antzean 
egingo dugu.

Munstro begibakarrak

Behi edo elefante zangoa

5. Kortxoak garbiak baldin badira edo 
ezer inprimaturik ez badute, ez daukazu 
lehenik kortxoa zuritzen aritu beharrik. 
Dena den, zuriaren gainean biziago 
gelditzen dira koloreak. 
6. Aurpegiak margotu eta gero, kakoak 
ipini eta osagarriak itsatsi. Esate 
baterako, feltrozko mihia. 
7. Kalparrak jarri nahi izanez gero, 
artilea beharko duzu, eta ahal dela, 
lodi samarra. Zati batzuk ebaki 
eta kortxoaren gainaldean itsatsi. 
Lehortutakoan, txirikordak egin. 
Tenteegi gelditzen badira, kolore bereko 
artilez inguratu burua.

MATERIALA:
- Kortxoak
- Kako borobilduak
- Giltzak biltzeko eraztunak
- Errotulagailu ezabaezinak
- Tipp-ex likidoa
- Kola
- Guraizeak

AUKERAN: 
- Artilea
- Feltroa

1 2

3 4

5 6

7

1. Laberako azpil egokian hostorea zabaldu. Arrain 
forman moztu, baina ez bota soberakinik. 2. Esne-dultzea 
zabaldu, edo nahiago baduzu, txokolatezko krema (Nocilla 
edo antzekoa). Ez eman gehiegi, eta ertzak ere libre utzi 
(zentimetro inguru). 3. Banana bat xerratu eta esne-
dultzearen edo txokolate kremaren gainean jarri, isatsetik 
hasi eta bururantz, arrainen ezkatak imitatuz. Buruan ez 
jarri. 4. Isatsari eta buruari hostorezko tapakiak egin. 
Arrainaren ertzak biribildu esne-dultzeak ihes egin ez 
dezan, edo tapakiak jarri hor ere. Azkenik, txokolatezko 
begi bat egin eta hostore zintatxo batez inguratu.

ERREZETA etxean egin, argazkia atera eta bidali Aiurrira: diseinua@aiurri.eus                                                 Egilea: Garbiñe Ubedaetxean egin, argazkia atera eta bidali Aiurrira: diseinua@aiurri.eus                                                 Egilea: Garbiñe Ubeda

ARRAIN GOZOAGORIK!

OSAGAIAK: 
•	 hostorea, 
•	 esne-dultzea, 
•	 txokolatezko krema  

(Nocilla edo tankerakoa), 
•	 banana handi bat. 

DENBORA: guztira 25 minutu 
(prestatzeko 10 eta labean 15).

1

2

3

4

MARTXOAK 22 - APIRILAK 5

DOKUMENTALA

ADUNA 
"Ama nora goaz?" 
Gerra zibila eta emakumea.
Kultur aretoa.  
Martxoak 22, ostirala. 19:00.

AMASA-VILLABONA 
"Jainkoak ez dit barkatzen" 
Zuzendaria Josu Martinez.
Gurea antzokia.  
Martxoak 26, asteartea. 20:00.

"Margolaria" 
Zuzendaria Oier Aranzabal.
Gurea antzokia.  
Apirilak 2, asteartea. 20:00.

IPUIN KONTAKETA

ADUNA 
Kantu Kantoi
Haurrentzako ipuin kontaketa.
Elordi lokala.  
Martxoak 28, osteguna. 17:30.

DANTZA

AMASA-VILLABONA 
Dantzari eguna
11:30 Kalejira.
13:00 Emanaldia, Malkar Plazan.  
14:00 Bazkari herrikoia.
16:00 Bide batez erromeria. 
Martxoak 23, larunbata.

"Janeten titia" ikuskizuna
Ertza dantza-teatroaren eskutik.
Gurea antzokia. 
Martxoak 24, igandea. 19:30.

SOLASALDIAK

AMASA-VILLABONA 
Toti Martinez de Lezea
"Pasado femenino de nuestro 
pueblo" izenburupeko hitzaldia.
Subijana Etxea.  
Martxoak 21, osteguna. 19:00.

AMASA-VILLABONA 
Alvaro Aragon
"Amasa-Villabona aro berrian 
zehar: Batasun akordiotik 
Konbentzio gerrara arte", 
izenburupeko hitzaldia.
Subijana Etxea.  
Martxoak 28, osteguna.  
19:00.

ADUNA 
Lilatoia
Adunako emakumeek Lilatoiko 
parte-hartzearen esperientziaz 
hitz egingo dute.
Kultur aretoa.  
Martxoak 28, osteguna. 19:00.

EKITALDIA

ZIZURKIL 
Joxelu Geresta:  
20 urtez egiaren bila
09:00 ibilaldia Pello Mari Otaño 
plazatik. 
13:00 Egia, itzaletik argira 
ekitaldia Otaño plazan.
14:00 Bazkaria plazan.
Martxoak 24, igandea.

ANTZERKIA

ANDOAIN 
Simbatik Kiarara,  
El Rey Leon-en tributoa
Onbeat konpainiaren eskutik. 
Sarrera 12 euro.
Bastero auditorioa. 
Martxoak 22, ostirala.20:00 - 
21:30.

ANDOAIN 
Go!azen 5.0
Sarrera 7 euro. 
Bastero. Martxoak 30, larunbata. 
17:00-19:00. 

KONTZERTUAK

AMASA-VILLABONA 
Benito Lertxundi
Sarrerak salgai Amasa 
kafetegian, Basajaunen, Gurean, 
Internet bidez, BIBE plataforman. 
Aurrez, 15 euro, egunean,  
18 euro. 
Olaederra kiroldegia.  
Martxoak 30, larunbata. 22:00.

AMASA-VILLABONA 
Musika banden alardea
Tolosako, Orioko eta Villabonako 
musika eskolako banden eta 
banda txikien kontzertua. 
Txistulari plaza.  
Martxoak 30, larunbata. 18:30.

MENDI IRTEERA

AMASA-VILLABONA 
51. Aizkardiko ibilaldia
Ibilaldi luzea 07:00etan abiatuko 
da eta laburra 08:00etan.
Eliza ondotik.  
Martxoak 31, igandea. 07:00.

TAILERRA

ADUNA 
Batukada tailerra
Batukada talde bat herria alaitzen 
ibiliko da, 11:00etatik aurrera.
Martxoak 30, larunbata.

AIURRI

AMASA-VILLABONA Egun osoko agur festa
Rainbow tabernako nagusia den Estanisi antolatutako festa.
Apirilak 6, larunbata. 11:59etatik aurrera.

EMAIGUZUE ZUEN EKITALDIEN BERRI. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AMASA-VILLABONA

GUREA ZINEMA

La mujer de la montaña
Martxoak 23, larunbata.  
19:30; 22:00.
Martxoak 25, astelehena.  
21:00.

Mula
Martxoak 30, larunbata.  
19:30; 22:00.
Apirilak 1, astelehena. 21:00.

Lego
Martxoak 31, igandea. 17:00.

ANDOAIN

BASTERO KULTURGUNEA

Como entrenar a tu dragón 3
Martxoak 23, larunbata. 17:00.
Martxoak 24, igandea. 17:00.

Mula
Martxoak 23, larunbata.  
19:30; 22:00.
Martxoak 24, igandea. 19:30.
Martxoak 25, astelehena.  
19:30; 22:00.

70 Binladens
Martxoak 31, igandea. 19:30.
Apirilak 1, astelehena.  
19:30; 22:00.

ZINEMA

Urte askotarako!

•	Senen	Saez	Gonzalez. Martxoaren 5ean, Andoainen.
•	Blanca	Markotegi	Ochoa. Martxoaren 8an, Andoainen.
•	Maria	Belen	Zubeldia	Goitia. Martxoaren 9an, Andoainen.
•	Simon	Ormazabal	Etxeberria. Martxoaren 11n, Andoainen.
•	Jose	Magdaleno	Marcos. Martxoaren 16an, Andoainen.
•	Angeles	Borau	Perez. Martxoaren 17an, Andoainen.
•	Pako	Isasti	Urrestarazu. Martxoaren 9an, Zizurkilen.
•	Jose	Eugenio	Usandizaga	Larrarte. Martxoaren 8an, 

Asteasun.
•	Agustin	Ugartemendia	Urruzola. Martxoaren 8an,  

Amasa-Villabonan.
•	Pablo	Murillo	Rubio. Martxoaren 13an, Amasa-Villabonan.

HERIOTZAK

LAN BILA
Mutil gazte eta eus-
kalduna menpeko-
t a s u n  e g o e r a n 
dauden pertsonak 
artatzeko lan bila ari 
da Aiztondo baila-
ran. Aurretiko espe-
rientzia du geriatria-
ko laguntzaile gisa 
eduki du.   
Harremanetarako:  
juakin96@hotmail.
es

LAN BILA
Aiztondo bailarako 
emakume euskaldu-
na lan bila ari da, 
07:00-12:00etarako 
tartean. Adineko 
pertsonak zaintzen 
egin du lan azken 
urteetan. Etxe garbi-
ketan lan egiteko ere 
prest agertzen da.  
Harremanetarako:  
erbeta65@gmail.
com

ESKOLAK
Hizkuntza eskolako 
irakasleak frantse-
seko klaseak ema-
ten ditu: EOI diploma 
lortzeko, mintza 
praktikarako, enpre-
setarako klaseak. 
693 692 823 eta  
665 719 827

Merkatu txikian par-
t e  h a r t z e k o .  
diseinua@aiurri.eus  
Whatsappez: 619 
163 537.

MERKATU TXIKIA

ESKELAK JARTZEKO: 943 300 732
edo publizitatea@aiurri.eus

 Hileta egunean eskela Aiurri.eus-en +  
Oroigarria edo Esker ona Aiurri hamaboskarian eta  
Aiurri.eus-en: 160 € /  
Aiurriko harpidedunentzako 90 € + BEZ
 Eskela mota guztiak Aiurri hamaboskarian + Aiurri.eus-en: 

 140 € +BEZ 
Aiurriko harpidedunentzako 90 € + BEZ

Zorion itzazu 
lagunak eta 
senitartekoak 

• www.aiurri.eus 
Zorion agurrak 
atalean. 

• Whatsapp bidez: 
619 16 35 37

• diseinua@aiurri.
eus

• Arantzibia 4-5, 
behea Andoain

• Telefono 
zenbakia:  
943 300 732.

ANDOAIN
Asier eta Unai
Martxoaren 26an 14 urte betetzen dituzue. 
Zorionak bihotz-bihotzez!!! eta ondo 
pasa!! Muxu handi bana amona eta 
aitonaren partetik.

ADUNA
Adunako eskolako kideak
Martxoan urteak betetzen dituzuen 
Adunako eskolako lagunei, muxu handiak 
eta zorionak! Ondo pasa!

ANDOAIN
Clara
Dagoeneko 8 urte 
bete dituzu. Azkar 
pasa dira baina 
zein ondo 
pasatzen dugun 
elkarrekin!!!
Muxu pottoloa!

ANDOAIN
Miren Ibañez 
Donoso
Martxoaren 12an 
26 urte bete 
zenituen.  
Zorionak eta 
muxu handiak 
etxekoen partetik.

 

ZIZURKIL
Ane
Ane Zugastik 
zortzi urte beteko 
ditu martxoaren 
29an. Jarraitu 
beti bezain jator! 
Muxu potoloak 
etxekoen partez.

ZORION AGURRAK

ERREDAKZIOA ANDOAIN
76  aiurrizalek eman dute ize-
na Errigorako produktu sorten 
zozketan. Sariduna Aritz Ur-
kizu Mujika billabonatarra 
izan da. Zorionak eta gozatu 
Errigorak eskaintzen dituen 
produktu ekologikoez.

Udaberrian Errigorak kan-
paina berria jarriko du martxan, 
garaian garaiko produktuekin. 
Hurrengo zenbakietan, beraz, 
Aiurriko harpidedunek Erri-
gorako zozketa berrietan par-
te hartu ahal izango dute.

Aritz Urkizu Mujika 
zozketan irabazlea

ZOZKETA

Aritz pozik sariarekin. AIURRI

ANDOAIN
Andoni Irazu
Martxoaren 30ean 
15 urte bete 
zenituen.  
Zorionak eta 
muxu handiak 
etxekoen  
partetik.

Villabonako Malkar plazatik Zizurkilgo Joxe Arregi plazarako ibilbidea egin zuen manifestazio feministak. AIURRI

Andoainen, zortzi emakume omendu zituzten martxoaren 9an. AIURRI

Herritar ugari bildu ziren Asteasun, martxoaren 8ko eguerdian. AIURRI

ERREDAKZIOA ESKUALDEA
Aiztondo mailan indar handia 
eduki zuen greba feministak. 
Jende gehien eguerdiko ma-
nifestazioetan bildu zen.

Zizurkilgo Joxe Arregi plaza 
leporaino bete zen. Villabo-
nako eta Zizurkilgo emakume 
taldeetako kideek ahots altuan 
irakurri zuten komunikatua: 
"Bizitza jasangarriak nahi di-
tugu eta bizitza mantentzeko 
erantzukizun kolektiboa exi-
jitzen dugu". Iaz Euskal Herrian 
2 haur eta 9 emakume erail 
zituztela gogorarazi nahi izan 
zuten, "azkenak" izan daite-
zela exijituz.

Asteasun Nekane Txaparte-
gik Suitzatik grabatutako me-
zua entzungai jarri zuten kul-
tur etxearen parean antolatu-
tako ekitaldian. Ondoren, 
emakume taldeko kideek 
esalditxo bana esan zuten. Eta 
azkenik, guztiek elkarrekin 
abestu egin zuten.

Andoain
Martxoak 8ari lotuta, zortzi 
emakume omentzen dituzte 
urtero Andoainen. Biharamu-
nean egin zuten ekitaldia. 
Kalejiran herria zeharkatu 
ondoren, Goikoplazan ospatu 
zuten omenaldia. 

Eskualde osoan 
entzun zen 
emakumeen aldarria
Andoainen herriko zortzi emakume omendu zituzten 
Goikoplazan, "Pausoz pauso" ekimenaren baitan

